
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᑐᑭᓕᐅᕆᓂᕐᒧᑦ ᐱᖁᔭᕐᒥᒃ 
(ᐊᖏᕈᑕᐅᔪᖅ ᓅᕙᐃᕝᕙ 03, 1999) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓗᓂᓗ ᒪᓕᒐᓕᐅᖅᑎᓄᑦ 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑐᑭᓕᐅᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᒃᑲᓐᓂᖅᐳᖅ ᑖᔅᓱᒨᓇ ᐱᖁᔭᕐᑎᒍᑦ. 
 
2. ᑎᑎᕋᖅᓯᒪᔫᑉ ᐃᓚᖓᓃᑦᑐᖅ 25-ᙵᑦ ᐲᖅᑎᑕᐅᕗᖅ ᐊᒻᒪᓗ ᐃᓇᖏᕈᑕᐅᓪᓗᓂ 
ᐆᒧᖓ: 
 
ᖃᐅᔨᓴᐅᑎᐅᑉ ᐃᑲᕐᕋᖏᑦ 
25. ᐊᓯᐊᒍᖔᖅ ᓇᓗᓇᐃᖅᑕᐅᑎᑕᐅᓂᐊᙱᒃᑯᓂ, ᐱᔾᔪᑕᐅᓂᖓ ᖃᐅᔨᓴᐅᑎᐅᑉ 
ᐃᑲᕐᕋᖏᓐᓄᑦ ᐱᓪᓗᒍ ᓇᓗᓇᐃᖅᓯᒪᔾᔪᑕᐅᓂᐊᓕᖅᐳᖅ ᕿᑎᕐᒥᐅᑦ ᐃᑲᕐᕋᖏᓐᓄᑦ 
ᒪᓕᒍᑕᐅᓂᐊᓕᕐᓂᖓᓄᑦ. 
 
3. ᑎᑎᕋᖅᓯᒪᔫᑉ ᐃᓚᖓᓃᑦᑐᖅ 46 ᐲᖅᑎᑕᐅᕗᖅ ᐊᒻᒪᓗ ᐃᓚᖏᖅᑕᐅᓪᓗᓐᓂ ᐆᒧᖓ: 
 
ᒪᓕᒐᖅ ᐊᓯᔾᔨᕈᑕᐅᓂᖓ ᖃᐅᔨᓴᐅᑎᐅᑉ ᐃᑲᕐᕋᖏᓐᓄᑦ 
46. ᑲᒥᓯᓇ, ᐱᖁᔭᐅᓗᓂ ᒥᓂᔅᑕᒧᑦ, ᒪᓕᒐᓕᐅᕈᓐᓇᖅᐳᖅ ᐊᓯᔾᔨᕈᑕᐅᓂᐊᖅᑐᒧᑦ 
ᒪᓕᖕᓂᖃᕐᓗᓂ ᑎᑎᕋᖅᓯᒪᔪᒦᑦᑐᒥᑦ ᐃᓚᖓᓃᑦᑐᖅ 25-ᒥᑦ. 
 
4. (1) ᑖᓐᓇ ᐱᖁᔭᖅ ᐊᖏᕈᑕᐅᒍᓂ ᐅᒃᑑᐸ 31, 1999 ᐅᓪᓗᖓᓂᑦ ᐅᕝᕙᓘᓐᓃᑦ 
ᑐᖔᓂᑦ, ᑖᓐᓇ ᐱᖁᔭᕐᔪᐊᖅ ᐊᑐᓕᖅᑎᑕᐅᓂᐊᖅᐳᖅ 2-ᒧᐊᖅᐸᑦ ᐅᓪᓛᒃᑯᑦ ᐅᒃᑑᐸ 31, 
1999-ᒥᑦ. 
 
 (2) ᑖᓐᓇ ᐱᖁᔭᖅ ᐊᖏᕈᑕᐅᒍᓂ ᐅᒃᑑᐸ 31, 1999 ᐊᓂᒍᖅᓯᒪᓕᖅᐸᑦ, ᑖᓐᓇ 
ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᐊᖏᕈᑕᐅᓂᖓᑕ ᐅᓪᓗᖓᓂᑦ. 


